
Lḥerfat 

 

Akk d lḥerfat, llan gga ittɛacen zzeg-sent, sa kerrzen rennin meǧǧren. Llan 

lemɛalim, ammin k-nniɣ zik, ɣer llan iɣudan xeddmen-hen nihnin s iman-nsen ; llan ggiḍ hen-

yuččen s uzgen neɣ s ttelt neɣ s rrbeɛ. 

Llan lemɛalim n uẓref, d gga n wuzzal, d ineǧǧaren, d ibennayen, d gga itteggen 

tisar n rrḥawi ; llan gga ittmellaxen, d gga itteggen tibardiwin, d gga itteggen taḍfirt ( s 

ttwaggan icekkura d tekla d teqfifin). 

Lemɛalim n uẓref xeddmen qeɛ tiɣawsiwin ttegget tsednan, am ixelxalen, d 

imeqfal, d txutam, d temsaysin, d ssmasen, d leḥruz, d tebzimin, d tneɛɛasin. Aḥeddad ittsawa 

igelzam, d tgelzam, d ccwaqer, d tqudam, d ixedmeggen, d tɣawsiwin n wuzzal teggiḍ. 

Aneǧǧar ittegg lbiban, d leryac n rrwaḥi, d tɣawsiwin n usɣar n tiddar d tegga n tyerza d 

tmegra. 

Ibennayen bennan tiddar d tḥuna ; netta llan ibennayen itteggen akk d nnǧart ; 

lemɛalim n tsar ttsawan si lmeɛden tisar d rrḥawi, rennin neqqcen-hent ɣir ad 

ɣemment.Ibradɛeggen teggen tibardiwin n iɣyal d iserdan ; tteggen-hent s isikkan iqdimen n 

talga ; ayt teḍfirt ttsawn tikla d teqfifin d iɛellaqen d icekkura s wari. 

LLan ggid ɣer tella lḥerfet n urẓay n uẓru d tmegga n tmehrazin; llan igezzaren 

iɣerrsen, nihnin s iman-nsen, i tɣeṭṭin, d utili, d yifunasen. 

 

Amawal  

Lemɛalim : ssennaɛ; Iɣudan : igran; Aẓref : lfeṭṭa; Ttmellaxen : ttsawan isebbaḍen; Icekkura : 

izembal ; Tikla : ticwariyin; Tiqfifin : tigunan; Imeqfal : imeqyasen; Timsayin : timeqyasin; 

Ssmasem : azraren; Tineɛɛasin : tiwinas; Igelzam /tagelzimt : taqabact; Ccwaqer : icuqar; 

Tiqudam : tiyesrarin; Ixedmeggen : ijenwiyen, igermasen; Ad ɣemment : ad ḥfun; 

Isikkan(asakku) : iḥerman, iḥembal, iḥuyak; Ari : awri ( lḥelfa); Utili : ulli. 

 

I. Tigzi n uḍris 

1) Seg matta ttɛacen Ayt Wawras? 

2) Matta d lḥerfat illan ɣer-sen? 

3) Matta d lḥerfet tteggen yudan ukk? 

4) Matta tteggen lemɛalmin n uẓref? 

5) Matta yettsawa uḥeddad? 

6) Matta tteggen lemɛalim n tsar? 

7) S matta ttsawan ayt teḍfirt icukkura? 



 

II. Tajerrumt  

1. Kkes-d imqimen isemmaden d yimqimen ilelliyen yellan deg uḍris? 

2. Kkes-d seg uḍris tinzaɣ? 

3. Kkes-d seg uḍris ismawen yellan. Innim-d tawsit, addad d umḍan n yal isem deg 

tfelwit? 

Isem Tawsit Addad Amḍan 

    

 

4. Uɛa ɣer usget unti tafyirt « Llan ggid ɣert tella … d yifunasen.   

III. Tanfalit 

Uɛa aḍris-aya seg tcawit ɣer teqbaylit. 

 


